
Lehen Hezkuntzarako Berrikuntza Proiektuak minorra  
Lehen Hezkuntza Graduko 4. mailan eskaintzen da.  
Minor hau didaktika espezifikoei loturiko nahitaezko bost irakasgai 
hauek osatzen dute: Kultura Arteko Komunikazioa, Lehen 
Hezkuntzarako Baliabide Matematikoen Tailerra, Zientzia Tailerrak 
(laborategiko lanketak), Gizarte Zientzien Tailerrak (ondarearen 
lanketa), eta Musika, Plastika eta Gorputz Hezkuntzako Tailerrak (arte 
eszenikoen lanketa). 
 
Irakasgaiak, beti ere ikuspegi berritzailea aintzat hartuz, proiektu 
bidezko ikaskuntzan, diziplinartekotasunean eta esperientzia 
bizipenetan oinarritzen dira.  
 
Ikaskuntza hauek Practicum III-arekin eta GrAL (Gradu Amaierako 
Lana) -arekin osatzen dira. 

Hitz gakoak: 
Lan proiektuak 
Diziplinarteko lana 
Lan autonomia eta talde-lana 
Ikerketa prozesuak 
Hausnarketa kritikoa 
Berrikuntza proiektuak 

Kreditoak:

30kr. 
Kultura Arteko Komunikazioa (6kr.) 
LH-ko Baliabide Matematikoen Tailerra (6kr.) 
Zientzia Tailerrak (6kr.) 
Gizarte Zientzien Tailerra (6kr.) 
Musika, Plastika eta Gorputz H-ko Tailerrak (6kr.)

18kr. 
Practicum III 
12kr. 
GrAL



Kultura Arteko Komunikazioa 

Kulturaren, identitatearen eta estereotipoen inguruko gogoeta eta 
hausnarketa kritikoa bultzatzen da. Horretarako kultura zer den eta  
kulturen arteko komunikazioaren gako nagusiak zein diren lantzen dira, 
hainbat alderditatik: komunikazio linguistikoa, keinu bidezkoa, 
komunikabideena… 

Etorkinen inguruko estereotipo eta zurrumurruak, euskaldunei buruzko 
estereotipoak, eta kulturen artean eskolan sor daitezkeen gatazka-egoerak 
aztertzen dira, besteak beste. Hortik abiatuta, kultura arteko hezkuntzaren 
oinarri nagusiak identifikatzen dira.  

Kultura arteko hezkuntza sustatzera bideratutako proiektuak diseinatzen 
dira. 

LH-ko Baliabide Matematikoen Tailerra 

Ikasgelako irakaskuntzarako erabilgarri 
diren Matematikaren alderdi batzuk 
garatzen dira, hala nola: material 
didaktikoen eraikuntza, proiektu 
berritzaileen proposamenak edo ohikoak 
ez diren bestelako baliabideen erabilpena. 

Pentsamendu matematikoa eraikitzen 
laguntzeko baliabide fisikoak ezagutu,  
egin eta aplikatu egiten dira. 

Joko eta jolasen bidez, Matematikak 
eguneroko bizitzan duen presentziaz 
ohartarazteko saiakera ere bada. 

Zientzia Tailerrak 

Elikadura, Ekosistemak, Zentzumenak, 
Meteorologia... inguruko kontzeptu 
nagusienak, prozedurak eta joerak landu 
ahal izateko Lehen Kezkuntzan egin 
daitezkeen lan praktikoak aurrera 
eramango dira laborategian.  

Ikasleek taldetan antolatuta lan egingo 
dute, eta talde bakoitzak proiektu bat 
diseinatuko du. 

Gizarte Zientzien Tailerra 

Irakasgaia Ondarearen Didaktikan oinarritzen da, ondarearen 
kontzeptua zentzu zabalenean ulertuz.  
 
Ondareak aukera desberdinak eskeintzen ditu hezkuntza proiektu 
berritzaileak eragiteko eta, hain zuzen, kontzeptu hau ulertu eta 
hezkuntza mailan aplikatzea da irakasgaiaren helburuetariko bat.  

Kurtsoan zehar landuko diren hauetariko aukera batzuk ikerketa eta 
diziplinartekotasunerako lan eremuak dira, beti ere Gizarte Zientzien 
Didaktikatik bideratuak. 

Musika, Plastika eta Gorputz Hezkuntzako Tailerrak: Arte Eszenikoak Lehen Hezkuntzan 

Musika, Plastika eta Gorputz H-ko Tailerrak irakasgaiean arte eszenikoak landuko dira, gizate 
garaikidearekin lotutako problematikak arte eszenikoen bitartez landu eta eskenaratzeko 
lan guztiak eginez. Hain zuzen, arte eszenikoetan musika, plastika eta gorputz adierazpena 
era integratuan biltzen eta lantzen dira. Eta era berean, arte eszenikoak adierazpide aberatsa 
dira LH-ko irakaskuntzan. Horregatik guztiagatik, irakasgai honetan arte eszenikoen lanketa 
oso bat garatzen da ikuskizun proiektu erreal baten bitartez: dramatizazioa, gorputzen 
mugimendua, musikaren konposaketa eta edizioa, nahasketa mahaiaren maneiua, 
eszenako argien diseinua, atrezzoa, kartelaren grafismoa, dokumentazioa, ikuskizunaren 
komunikazioa, eta abar. 

